
3.- Cobramos igual?

Análise das diversas formas de sexismo laboral

As mulleres non teñen as mesmas oportunidades cós homes. Esta desigualdade ponse de
manifesto en boa parte dos aspectos da vida, sendo a violencia de xénero, sen dúbida, o
máis grave de todos. Pero a falta de igualdade efectiva entre mulleres e homes esténdese a
outros moitos ámbitos do social. Isto sucede principalmente pola falta de presenza igualitaria
de xénero alí onde se toman as decisións que si afectan por igual a homes e mulleres. E,
como non podería ser doutra maneira, esténdese ao ámbito laboral.

Para saber máis

A web 2.0 é un concepto que implica que
as persoas xa non somos só receptoras
de información, somos ao mesmo tempo
Produtoras e Consumidoras de
información, o que algúns denominan
Prosumidoras.

A información dun vídeo, en youtube,
feito por unha persoa que produce esa
información, pode ser contestada por
outras moitas persoas que consumen esa
información, converténdose ao mesmo
tempo en novas produtoras de información.

Iso é o que podemos observar neste vídeo: INVISIBLES. Igualdade de xénero
https://youtu.be/vexpy_VrXhw A interesante información que se presenta no vídeo
vese contestada por unha gran cantidade de comentarios, de carácter rancio e
conservador, que achegan as persoas que o viron.

Para traballar na aula pode ser tan interesante analizar unha cousa como a outra,
mesmo propoñer dar as nosas propias respostas.

https://youtu.be/vexpy_VrXhw


É certo que, por unha parte, existe unha directiva europea que promove a igualdade salarial
entre sexos. A Directiva 2006/54/CE, no seu punto oitavo, sinala que o principio de
igualdade de retribución para un mesmo traballo ou para un traballo de igual valor
(establecido no artigo 141 do Tratado e sostido reiteradamente na xurisprudencia do
Tribunal de Xustiza), constitúe un aspecto importante do principio de igualdade de trato. E
que, por outra parte, a incorporación decidida das mulleres ao mercado laboral, xunto co alto
nivel de formación acadado, nestes momentos incluso superior ao dos seus homólogos
varóns, están influíndo, ademais doutros factores, en que as diferenzas con respecto aos
homes diminúan significativamente en numerosos parámetros..

Pese a todo, a situación segue sen ser en absoluto equitativa desde unha perspectiva de
xénero. As diferenzas nos salarios continúan a ser aínda importantes e, ademais, no caso
das mulleres están relacionadas con outros elementos distintos dos meramente económicos:
medran coa idade e están relacionadas, cada vez son máis as teorías que o sinalan, coa
maternidade.

Segundo o Consello da Unión Europea (2010/C 345/01) as variables que determinan esta
brecha salarial de xénero poderían resumirse nos seguintes puntos:

A segregación horizontal do mercado de traballo. As mulleres concéntranse nun
número  máis reducido de sectores e ocupacións e, con frecuencia, están peor
pagadas e menos valoradas.
A segregación vertical do mercado de traballo. As mulleres, polo xeral, ocupan postos
inferiores, peor pagados, teñen menor seguridade no emprego e enfróntanse a máis
obstáculos para a súa carreira profesional.
A dificultade para conciliar vida persoal, familiar e laboral, así como a distribución
desigual das responsabilidades familiares e domésticas, interveñen na decisión sobre
a elección da traxectoria profesional, nun maior uso de xornadas a tempo parcial e en
interrupcións máis frecuentes da carreira, que repercuten negativamente na súa
evolución profesional e na percepción de rendas.
A falta de transparencia das retribucións.
O impacto dos estereotipos de xénero.

https://eur-lex.europa.eu/LexUriServ/LexUriServ.do?uri=OJ:L:2006:204:0023:0036:es:PDF
https://www.boe.es/legislacion/enlaces/documentos/ue/Trat_EC_consol.pdf
https://gl.wikipedia.org/wiki/Tribunal_de_Xustiza_da_Uni%C3%B3n_Europea

As circunstancias individuais das persoas traballadoras (idade, discapacidade, etc.)
 tamén repercuten nas diferenzas de retribución entre mulleres e homes.

Para saber máis

Neste vídeo ¿Qué pasaría si las mujeres dejaran de
cuidar y de asumir las tareas domésticas?
https://youtu.be/R-9FAE8Cibg do xornal dixital
https://www.eldiario.es faise unha análise da situación
laboral da muller nos últimos anos no Estado español.

Seguramente pode suxerir ideas para que o alumnado
comente situacións das que ten información de primeira man: amizades, familia,
coñecidos e coñecidas, etc.

http://creativecommons.org/licenses/by-sa/4.0/
https://youtu.be/R-9FAE8Cibg
https://www.eldiario.es/

